
SOALAN LAZIM (FAQ)
PENGHARGAAN SUMBANGAN ASAS RAHMAH (SARA)

PENGENALAN

Apakah Penghargaan Sumbangan Asas Rahmah (SARA)?

Ucapan Penghargaan kepada Rakyat oleh YAB Perdana Menteri pada 23 Julai 2025 telah
mengumumkan bahawa setiap warganegara dewasa berusia 18 tahun dan ke atas akan
menerima RM100 yang boleh dibelanjakan mulai 31 Ogos 2025 hingga 31 Disember 2025
melalui MyKad di bawah program Sumbangan Asas Rahmah (SARA).

Siapa yang layak menerima Penghargaan SARA?
Kelayakan Penghargaan SARA adalah terhad kepada:

i. Pemegang MyKad Warganegara Malaysia; dan
ii. Individu berumur 18 tahun dan ke atas pada tahun 2025

Adakah saya perlu memohon Penghargaan SARA?

Tidak. Kelayakan Penghargaan SARA adalah secara automatik berdasarkan data
pemegang MyKad Warganegara Malaysia sehingga 31 Julai 2025 daripada Jabatan
Pendaftaran Negara (JPN).

Seperti diumumkan YAB Perdana Menteri dalam Ucapan Penghargaan Untuk
Rakyat, SARA 2025 juga akan diterima oleh setiap warganegara dewasa berusia 18
tahun dan ke atas. Bila dan bagaimana kaedah pelaksanaannya?

Penerima Penghargaan SARA akan menerima bantuan barangan keperluan asas
tanpa tunai (cashless) secara automatik melalui pengkreditan ke dalam MyKad
penerima. Barangan runcit asas daripada kategori produk yang diluluskan boleh dibeli di
pasar raya / kedai runcit terpilih seluruh negara menggunakan MyKad.

Penghargaan SARA adalah secara one-off sebanyak RM100 yang boleh dibelanjakan
mulai 31 Ogos 2025 hingga 31 Disember 2025.

Secara kolektif, sesebuah isi rumah berpeluang menerima jumlah kredit SARA yang
lebih tinggi. Sebagai contoh, sebuah keluarga yang terdiri daripada sepasang suami
isteri dan dua anak berumur 18 tahun dan ke atas akan menerima jumlah keseluruhan
RM400 dan bukannya hanya RM100.

Bagi penerima SARA sedia ada STR, pengkreditan kelayakan Ogos 2025 SARA sedia
ada ke dalam MyKad akan diterima pada awal Ogos 2025 manakala tambahan one-off
sebanyak RM100 pula akan dikreditkan pada 31 Ogos 2025. Kelayakan sedia ada serta
one-off Penghargaan SARA ini boleh dibelanjakan sehingga 31 Disember 2025.

Berapakah amaun kelayakan Penghargaan SARA yang akan diterima penerima
yang layak?

Kelayakan amaun Penghargaan SARA adalah seperti berikut:

Kategori Penerima Kadar Kelayakan
Pemegang MyKad Individu -
warganegara dewasa berusia 18
tahun dan ke atas (lahir pada tahun
2007 dan sebelumnya)

Penyaluran one-off sebanyak RM100 pada
31 Ogos 2025 (belanja mulai 31 Ogos 2025 -
31 Disember 2025)

Bagaimanakah cara untuk saya semak kelayakan Penghargaan SARA?

Semakan kelayakan Penghargaan SARA boleh dibuat melalui kaedah berikut:

e Keterangan
Pemakluman
I. Semakan terus Semakan kelayakan SARA
melalui portal e Portal rasmi SARA di https://sara.gov.my
rasmi (mulai 21 Ogos 2025)
Sekiranya anda tidak tersenarai sebagai penerima
Penghargaan SARA RM100 one-off, sila kemukakan
pertanyaan melalui e-mel sara@treasury.gov.my
ii. Hubungi Semakan pelaksanaan SARA
e Hubungi MyKasih: 03-7720 1800
(waktu operasi: 9.00 pagi - 5.00 petang)

Saya merupakan Warganegara Malaysia namun masih belum memiliki MyKad,
adakah saya masih berpeluang menerima Penghargaan SARA?

Sekiranya anda memenuhi syarat kelayakan Penghargaan SARA namun tidak
mempunyai MyKad, anda perlu hadir ke Jabatan Pendaftaran Negara (JPN) bagi urusan
pemilikan MyKad dan pembelian Penghargaan SARA boleh dibuat selewat-lewatnya pada
31 Disember 2025 selepas urusan pemilikan MyKad selesai.

KAEDAH PELAKSANAAN PENGHARGAAN SARA

S:

Di manakah boleh saya rujuk kaedah untuk membeli barangan SARA menggunakan
MyKad?

Anda boleh semak video tutorial yang disediakan di Youtube https://youtu.be/ww52tIRzqcc

Bilakah Penghargaan SARA akan disalurkan kepada penerima?

Penerima Penghargaan SARA akan menerima pengkreditan one-off sebanyak RM100
melalui MyKad pada 31 Ogos 2025 untuk membeli barangan keperluan asas terpilih.
Tempoh sah laku Penghargaan SARA adalah mulai 31 Ogos 2025 hingga 31 Disember
2025.

Di manakah boleh saya membeli barangan keperluan asas di bawah program ini?

Penerima yang layak boleh membuat pembelian barangan asas terpilih di lebih 4,100
rakan niaga SARA di seluruh negara termasuk Mydin, Giant, Econsave, The Store, Pacific,
Milimewa, 99 Speedmart, Lotus Stores (Tesco), serta pasar raya dan pasar mini bebas.
Bilangan rakan niaga SARA bukan muktamad dan akan bertambah dari semasa ke
semasa.

Senarai pasar raya dan kedai runcit terlibat boleh disemak melalui portal rasmi SARA di
https://sara.gov.my

Adakah saya boleh membuat pembelian di pasar raya dan kedai runcit luar daripada
kawasan tempat tinggal saya?

Ya. (Rujuk jawapan soalan 10)

Apakah barangan keperluan asas yang boleh saya beli?

Penerima boleh membeli barangan keperluan asas daripada 14 kategori produk yang
diluluskan iaitu beras, roti, telur, minyak masak, tepung, biskut, mi segera, minuman,
makanan dalam tin, bahan perasa, produk kebersihan diri, barangan kebersihan

kelengkapan rumah, ubat-ubatan dan barangan persekolahan.

Barangan keperluan asas yang terlibat dengan program SARA akan dilabel untuk rujukan

penerima.
14 KATEGORI BARANGAN YANG DILULUSKAN
3 Makanan Dalam Tin
@ Beras % LT E Contoh: Sardin, Tuna

Produk Penjagaan Diri
@ Roti ﬁ Minyak Masak Contoh: Ubat gigi, Tuala
—= =) wanita, Sabun
. ~  Minuman 4%y, Keperluan Sekolah
Biskut [ J-\ Contoh: Susu, Teh, lu = ’g Contoh: Pakaian seragam,
— % Kopi Kasut, Beg sekolah, Alat tulis

Bahan Perasa Ubat-Ubatan
% L] % Contoh: Sos, Kicap, yang diluluskan oleh KKM

Gula, Garam

&

ﬂg Mi Segera a Barangan Kebersihan Kelengkapan Rumah

oy Contoh: Sabun pencuci baju, Sabun pencuci pinggan mangkuk
dan Sabun pencuci lantai

Bagaimanakah kaedah pembelian barangan keperluan?

Kaedah pembelian barangan keperluan adalah seperti berikut:

Pilih Barangan Keperluan
e Penerima bantuan boleh membeli barangan keperluan
berdasarkan 14 kategori produk yang mempunyai label MyKasih di

4
5

rak tanda harga.

Tunjuk MyKad Untuk Pengesahan
e Juruwang menyemak status MyKad penerima bantuan.

Imbas Kod Barangan
e Juruwang mengimbas setiap barangan keperluan asas yang ingin
dibeli mengikut kategori yang dibenarkan.

Bayar Menggunakan MyKad
e Penerima membuat bayaran menggunakan MyKad untuk
mengesahkan transaksi pembelian.

Simpan Resit Untuk Semakan
e Penerima bantuan menyimpan resit untuk menyemak transaksi
pembelian.

Bagaimanakah kaedah semakan baki Penghargaan SARA dalam akaun MyKad
penerima?

Semakan baki kredit SARA dalam akaun MyKad penerima boleh disemak mulai 21 Ogos
2025 melalui kaedah berikut:

i. Semakan portal rasmi SARA:
https://sara.gov.my

ii. Semakan aplikasi MyKasih

i GETITON # Download on the

P> GooglePlay ll 8 App Store

iii. Semakan resit pembelian:

ﬁg&%ﬁﬁ%ﬁu Logo MADANI
o ' ¢ Q
‘_'.I.ﬂ Wﬂf“? Jata Negara

Nama Pasaraya
<Alamat Pasaraya>

Herchant 10: HOUODG 1670
Yermmal 1D: 1003758
approval Code: 250724 - O00CO7
Invoice o, 250724 000007
Batch No.: 000138
STAN: [VyR VR LY

Programe [ype: 1
Prograire: Salta 2025
DATE/VIME: 24 |ul2025 16:08:20

Salk

YXXANRXXDS28
fategory gy
Bx::{{ul age !
Opening Balance: KM 340.25 Baki semasa SARA dalam MyKad penerima
F;u; éhase AmGunt: Ry 2070
Paid Uai.. By Cash: _P.i.l 0.00
JlotalActnESE . il 20. 70 Jumlah pembelian perlu dibayar
Final Balance: R 318.55 ~

Program End Date:  31-Dec-2025 \

M Custoner COPY ase
Thaok rou.

Baki SARA dalam MyKad penerima selepas pembelian

Adakah saya perlu bayar lebihan amaun sekiranya amaun pembelian melebihi baki
semasa SARA dalam MyKad penerima?

Ya. Pembelian adalah terhad kepada barangan keperluan asas daripada 14 kategori
produk yang diluluskan sahaja. Pembelian selain barangan tersebut dan pembelian
melebihi baki semasa SARA dalam MyKad perlu dibayar oleh penerima.

Saya tidak menghabiskan baki kredit Penghargaan SARA pada bulan semasa,
adakah baki kredit tersebut boleh dibawa ke bulan-bulan seterusnya?

Ya. Baki kredit Penghargaan SARA yang tidak habis digunakan akan dibawa ke bulan-
bulan seterusnya. Walau bagaimanapun, sebarang baki kredit yang tidak digunakan
sepenuhnya pada akhir tempoh program iaitu 31 Disember 2025 akan digunakan bagi
program perlindungan sosial lain pada tahun berikutnya.

Adakah kredit Penghargaan SARA mempunyai tarikh luput?

Ya. Tempoh sah laku atau tarikh luput kredit Penghargaan SARA adalah pada 31
Disember 2025.

Sekiranya penerima Penghargaan SARA sedang berada dalam penjara / pusat
serenti / reman penjara / institusi jagaan Kerajaan yang lain ATAU sedang sakit /
uzur / OKU ATAU meninggal dunia, bolehkah wakil menerima SARA berkenaan?

Tidak. Penghargaan SARA adalah khusus kepada individu berkenaan. Pembayaran di
kaunter adalah menggunakan MyKad penerima. Sebarang pembelian yang dibuat oleh
individu selain penerima adalah di bawah tanggungjawab penerima itu sendiri.

Apakah yang perlu saya lakukan sekiranya MyKad saya rosak / hilang?

Sekiranya MyKad anda rosak atau hilang, anda perlu segera hadir ke Jabatan
Pendaftaran Negara (JPN) berhampiran bagi urusan penggantian MyKad baharu.
Pembelian Penghargaan SARA boleh dibuat selewat-lewatnya pada 31 Disember 2025
selepas urusan pemilikan MyKad baharu anda selesai.

Siapakah yang boleh saya hubungi untuk mendapatkan maklumat lanjut berkenaan
program Penghargaan SARA?

Maklumat lanjut berkenaan Penghargaan SARA boleh didapati di:
i. Portal Rasmi SARA, https://sara.gov.my; atau
ii. Hubungi Talian Bantuan MyKasih 03-7720 1800

Saya mempunyai pasar raya/ kedai runcit dan berminat untuk menjadi rakan niaga
bagi program SARA 2025. Siapakah yang perlu saya rujuk bagi tujuan tersebut?

Anda boleh berurusan atau menghubungi pihak Yayasan MyKasih melalui emel,
merchant@mykasih.com untuk penerangan lanjut. Pemilihan rakan niaga adalah tertakluk
kepada terma dan syarat yang telah ditetapkan oleh pihak Yayasan MyKasih.

Berapa lama tempoh masa diambil untuk permohonan menjadi Rakan Niaga SARA
diluluskan?

Setelah permohonan bersama dokumen lengkap diterima oleh pihak Yayasan MyKasih,

tempoh masa selama 2 minggu diperlukan untuk permohonan berkenaan diluluskan
tertakluk kepada terma dan syarat yang telah ditetapkan.

